
Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

sindirishga oid islohotlar ko’lami kengayib bormoqda. Oliy ta’lim muassasalarida talabalarning 

mediamadaniyatini rivojlantirish Davlat ta’lim standartlarida belgilangan talablar asosida turli 

fanlar mazmuni orqali, shuningdek, ma’naviy-ma’rifiy tadbirlarda atroflicha yetkazib boriladi.  

Ilmiy adabiyotlar tahlili shuni ko‘rsatdiki, talabalarda mediamadaniyatning 

rivojlanganligini muhim ko‘rsatkichlaridan biri o‘zini va o‘zgalarni salbiy axborot ta’siridan 

himoya qila olishi, o‘zining axborot-psixologik xavfsizligini ta’minlay olishi hisoblanadi. 

Talabalarda mediamadaniyatning rivojlanganligini asosiy mezoni sifatida axborotlarni 

tanqidiy baholay olishi, media manbalardagi salbiy axborot ta’sirini mantiq, refleksiya, dialog, 

talqin, shaxsning himoya munosabatlarini shakllantiradigan axborot ta’sirining tasniflarini 

bilishga tayanish orqali aniqlay olishidir. Tanqidiy fikrlashning himoya funksiyasini amalga 

oshirish uchun da’vatlovchi kuch – talabaning axborot-psixologik xavfsizlikka bo‘lgan 

ehtiyojidir va ijtimoiy-madaniy omillar, fikrlash subyektining individual-psixologik va ijtimoiy-

psixologik xususiyatlari esa, aqliy faoliyat uchun sharoit yaratishda muhim rol o‘ynaydi. 

Adabiyotlar tahlili va metodologiyasi. Oksford ensiklopediyasida “mediata’lim 

mediani o‘rganishdir”. Mediata’lim yaratilayotgan va tarqatilayotgan mediamatnlar bilan 

bog‘langan. Ta’lim oluvchilar mediamatnlarning mazmun-mohiyatiga izoh va baho berish 

uchun tahlil qila olish qobiliyatini o‘zida shakllantiradi. Mediani o’rganish odatda amaliy tarzda, 

ya’ni mediamatnlar yaratish bilan bog‘liq amalga oshiriladi. Mediata’lim mediani o‘rganish 

orqali mediasavodxonlikni oshirishga xizmat qiladi  [1]. 

“Pedagogik qomusiy lug‘ati”da esa mediata’lim quyidagicha tariflanadi: 

“o‘rganuvchilarga ommaviy kommunikatsiyani o‘rgatuvchi pedagogikaning bir yo’nalishi” [2], 

YUNESKOning ta’rifi ko‘ra “mediata’lim zamonaviy ommaviy  axborot  vositalari bo‘yicha  

bilimning  nazariya  va  amaliyotini o’rganishdir”. [3] 

Mediataʼlim orqali dunyoning yetakchi mamlakatlari taʼlim sohasining ustuvorligiga 

erishdi. Bugungi kunda yangi sifatli taʼlimga erishish uchun taʼlimni axborotlashtirish va 

oʻqitish uslublarini optimallashtirish, ochiq taʼlim texnologiyalaridan faol foydalanishni amalga 

oshirish zarur. Mediataʼlim orqali maʼlum fanlarni oʻqitishning dunyodagi eng yaxshi dars 

namunalari, tayyor kurslar dasturlarini internet tarmogʻi orqali oʻrganish mumkin. Bu har 

qanday shaxsning oʻz ustida ishlab, oʻzi qiziqqan sohani mukammal oʻrganishga imkoniyatdir. 

Mediataʼlim orqali dunyo kutubxonalari fondlari, axborot maʼlumotlar bazalari, eksperimental 

jihozlar, yetakchi laboratoriya va institutlarning ilmiy natijalarining haqiqiy bitmas-tuganmas 

resurslariga masofadan kirish imkoniyati yuzaga keladi. Bu dunyo bolalarining deyarli bir xil 

imkoniyatga egaligini ham koʻrsatib beradi. Mediataʻlim jarayonida talabalarda 

mediasavodxonlikka urgʻu beriladi.  

Yevropa Ittifoqi hujjatlarida ta’riflanishicha, mediata’lim – (media education) olingan 

axborot asosida oʻz fikrini bildirishga qodir boʻlgan mas’uliyatli fuqarolarni tarbiyalash 

maqsadida mediaga tanqidiy va oʻylab munosabatda boʻlish sifatida tushunish kerak bo‘lgan 

mediakompetentlikni rivojlantirishga qaratilgan ta’lim. Bu fuqarolarga zarur axborotlardan 

foydalanish, uni tahlil qilish, ular bilan bogʻliq iqtisodiy, ijtimoiy va madaniy manfaatlarni 

identifikatsiya qilish. [4]  

Media taʼlimning asosiy vazifalari ta’lim oluvchilarni jamiyatdagi axborotlashtirish va 

raqamlashtirish sharoitida hayotga tayyorlash, turli maʼlumotlarni idrok etish, insonni uni 

tushunishga oʻrgatish, uning psixikaga taʼsirining oqibatlarini anglash, taʼsir qilish usullarini 

oʻzlashtirish va ogʻzaki boʻlmagan shakllarga asoslangan muloqot texnik vositalaridan 

foydalangan holda munosabatga kirishish demakdir. [5] 

Olima I.N.Gendina “Shaxsning mediamadaniyati, mediasavodxonligidan tashqari, 

o‘ziga xos axborot dunyoqarashiga ega bo‘lishi, axborot bilim va ko‘nikmalarni egallashda 

ishonch shakllanishi, axborotlashgan jamiyatda yashovchi individdan muayyan tomonidan 

qanday maqsadlarga erishish lozimligini anglashi va ma’lumotlardan to‘g‘ri foydalanish uchun 

mas’uliyatni his etishi kabilarni qamrab oladi” [6] degan yakuniy xulosalarini keltirib o‘tadi.  

Mediamadaniyat va mediasavodxonlik mediata’lim asosida shakllanadi hamda 

rivojlanadi. Media ta’limning maqsadi – o‘z shaxsiyati va hayotini shakllantirish, rivojlantirish 

uchun ommaviy axborot vositalarining o‘sib borayotgan turlari haqida tanqidiy fikr yuritish, 

ulardan oqilona va ehtiyojlariga qarab tanlash qobiliyatini rivojlantirish, shuningdek, ommaviy 

axborot vositalaridan to‘g‘ri, ijodiy va ijtimoiy mas'uliyat bilan foydalanish qobiliyatini 

rivojlantirishga qaratilgan jarayondir. 

Muhokama va natijalar. Ilmiy tadqiqotlari asosida talaba shaxsining media 

kompetentligini rivojlantirish uchun maxsus tashkil etiladigan pedagogik sharoitlar zarur. 

I.V.Grigorevaning fikricha, oliy o‘quv yurtining o‘quv jarayoniga quyidagi tashkiliy-pedagogik 

shartlarni amalga oshirishda muvaffaqiyatli bo‘ladi [7]:  

 mediata’lim blokini oliy ta’lim standartlariga kiritish; 

 oliy o‘quv yurtining mediata’lim maydonini sifatli tashkil etish; 

 o‘quv rejasidagi fanlar bo‘yicha mashg‘ulotlarni media tarbiyaviy xarakterdagi 

mazmun bilan to‘ldirish; 

 talabalarni faol media faoliyatiga jalb qilish orqali o‘quv rejasi fanlarining 

mediata’lim salohiyatini talabalar tomonidan ularni o‘rganish jarayonida izchil amalga oshirish.  

YUNESKO tomonidan mediata’limni XXI asr pedagogika rivojining ustuvor yo‘nalishi 

sifatida baholanadi va unga quyidagicha ta’rif berilgan: “Mediata’lim – medianing barcha turlari 

(bosma va grafik, ovoz, ekranli va boshqalar) va turli xil texnologiyalar bilan bog‘liq; u 

odamlarga o‘z jamiyatlarida ommaviy kommunikatsiyadan qanday foydalanilishini tushunish, 

boshqa odamlar bilan muloqotda mediadan foydalanish ko‘nikmalarini egallashga imkon 

beradi; insonni qanday qilib: 

1) mediamatnlarni tahlil qilish, tanqidiy talqin qilish va yaratish; 

2) mediamatnlarning manbalarini, ularning kontekstini, ularning siyosiy, ijtimoiy, tijoriy 

va madaniy manfaatlarini aniqlash; 

3) tarqatilayotgan medianing mediamatn va qadriyatlarini tatbiq etish; 

4) o‘zlarining shaxsiy mediamatnlarini yaratish, tarqatish va ularga qiziqqan 

auditoriyani jalb qilish uchun tegishli mediani tanlash; 

5) idrok qilish uchun ham, ishlab chiqish uchun ham mediadan erkin foydalanish 

imkoniyatiga ega bo‘lishga yo‘naltiradi” [8]. 

Mediamadaniyat – turli media manbalarini tahlil qilish, baholash, yaratish uchun zarur 

bo‘ladigan bilim, ko‘nikma va malakalar yig‘indisi. Shaxsda media mahsulotlarni o‘z “ma’naviy 

filtr”i (mafkuraviy immuniteti) orqali ko‘ra olishi undan bir qator bilim va ko‘nikmalar kerak 

bo‘lishini ko‘rsatadi. Media vositalaridagi targ‘ibot-tashviqotni, biryoqlamalikni va buning 

sabablarini, ma’lumot tarqatuvchining niyatlarini ko‘rib turishadi. Bunday mediamadaniyat 

mediamahsulotlarga tanqidiy yondashuvni belgilab beradi, aldanishlardan asraydi. [9] 

Mediataʻlim jarayonida talabalarda mediasavodxonlikka urgʻu beriladi. Mediamadaniyat 

– axborotga tanqidiy qarash, xolis yondashish va har bir axborotni saralashda ongli ravishda 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 7 (3)-2023 

 

296 

yondashishdir. Mediamadaniyat maqsadlari quyidagi koʻrinishda ifoda etiladi: 

 ommaviy axborot vositalari orqali beriladigan axborotlarni tushunish, qayta ishlash 

va keng talqin etishga oʻrgatish; 

 ijodiy fikrlashni, u yoki bu xabarning yashirin mazmunini tushunishni, salbiy 

mazmunli axborotlardagi yoshlarning ongini oʻzgartirishga harakatlariga qarshilik qilishni 

bilishni rivojlantirish; 

 talab etiladigan axborotni topish, tayyorlash, yetkazish va qabul qilish malakasini 

shakllantirish. 

Fikrimizcha, media ta’sirida oladigan ma’lumotni qayta ishlay olish, mantiqiy va analitik 

tahlil qilib ko‘rish, uning yashirin aks ta’sirini anglash ko‘nikmalarini rivojlantirish sifatida 

mediamadaniyat bo‘lajak muhandis-pedagoglar uchun sifat hisoblanadi. Bo‘lajak muhandis-

pedagoglarda mediamadaniyatni rivojlantirish, mediata’lim orqali medianing salbiy ta’sirlarini 

ilg‘ay olish ko‘nikmalarini shakllantirish, bu orqali kelgusi kasbiy faoliyatida ta’lim 

oluvchilarning ham g‘oyaviy aldanishdan saqlash iqtidoriga ega bo‘ladi. Mediamadaniyatni 

shakllantirish zaruratini tadqiq etishdan avval axborot savodxonligi, axborot madaniyati, 

mediata’lim va mediamadaniyat tushunchalarining mazmun mohiyati, lug‘atlarda tariflanishini 

tadqiq etish maqsadga muvofiq hisoblanadi. 

Bo‘lg‘usi muhandis-pedagoglarning mediamadniyatini rivojlantirish bilan ularning 

axborot savodxonligini rivojlantirish uzviy bir jarayondir. Axborot savodxonligi – axborotni 

tanlash, baholash, qayta ishlash va uzatish borasidagi ko‘nikmalar hamda malakalar majmuini 

bildiradi. Axborot savodxonligi axborotni qabul qilish, uni baholash va axloqiy qoidalarga rioya 

qilgan holda foydalanish hamda tatbiq etishning muhimligini tavsif etadi. Axborot savodxonligi 

mediani qabul qilish va uning faoliyatini baholash bo‘yicha ko‘nikmalar va malakalar majmuini 

bildiradi. Mediasavodxonlik media funksiyalarini tushunish, mazkur funksiyalarni amalga 

oshirish sifatini baholash va o‘z-o‘zini ifoda etish, shuningdek, ijtimoiy jarayonlarda ishtirok 

etish uchun medialar bilan ratsional hamkorlikka kirishishga urg‘u beradi. Mediasavodxonlik 

ham axborot savodxonligi ham yoshlarda media va axborot makonida foydalanilayotgan 

texnologiyalardan qat’iy nazar o‘zaro hamkorlik qilish ko‘nikmalarini ongli ravishda 

shakllantirish va rivojlantirish bilan bog‘liq. 

Mamlakatimiz oliy ta’lim tizimi o‘quv dasturlarida alohida fan sifatida 

“mediamadaniyat” yoki “mediakompetentlik”ga doir fanlar ko‘zda tutilmaganligini hisobga 

olsak, bugungi kunda mediamadaniyatni va uning komponentlarini talaba shaxsida 

shakllantirish va rivojlantirish uchun istiqbolli ta’lim turlaridan biri – mustaqil ta’lim 

hisoblanadi. 

A.V.Federov mediamateriallarga asoslangan ijodiy vazifalar o‘qitish, moslashish, 

rivojlantirish va boshqarish funksiyalarini bajarishini ta’kidlab o‘tadi:  

 moslashish funksiyasi – bilimlarni boshqa vaziyatlarda qo‘llash qobiliyatini nazarda 

tutadi; 

 o‘quv funksiyasi nazariya va qonunlar, mediamatnlarni idrok etish va tahlil qilish 

usullari haqidagi bilimlarni o‘zlashtirishga qaratilgan; 

 boshqaruv funksiyasi – mediata’limni barcha jarayoni uchun eng yaxshi sharoitlarni 

yaratishni ko‘zda tutadi;  

 rivojlantiruvchi funksiyasi – insonning motivatsion, irodaviy va boshqa 

xususiyatlari va fazilatlarini, media bilan ijodiy aloqa tajribasini rivojlantirishga qaratilgan[10]. 

Shuningdek, mediaresurslar vositasida bo‘lajak muhandis-pedagoglar mustaqil ta’limini 

tashkil etilishi zamonaviy axborot va kommunikatsiya texnologiyalari, raqamli 

texnologiyalardan foydalanishni zarur ekanligini ko‘rsatadi. Bu esa o‘z navbatida talabalarning 

axborot – media va raqamli hamda kommunikativ, kolloborativ kompetentsiyalarini 

shakllantirish hamda fanga doir mustaqil ta’lim olishga bo‘lgan qiziqishini oshirishga xizmat 

qiladi.  

Talabalar mustaqil ta’limini mediaresurs vositalari asosida tashkil etishda 

samaradorlikka erishish uchun quyidagilar taklif etiladi  [11] (1-jadval): 

1-jadval 

Talabalar mustaqil ta’limini mediaresurs vositalari asosida tashkil etishning 

samaradorligi 

Mediaresursni 

tanlash 

talabalarning psixologik, fiziologik xususiyatlari, axborotlarni qabul 

qilish, idrok etish va individual shaxs sifatlarini inobatga olgan holda 

mediaresurslarni to‘g‘ri tanlash; 

Mediaresursni 

ta’lim tiliga 

moslash 

mediaresurslar vositasida mustaqil ta’limni tashkil etishda ta’lim 

kontenti va o‘quv topshiriqlarining talaba tahsil olayotgan ta’lim tiliga 

mos kelishi. Agar mustaqil ta’lim jarayonida xorijiy tildagi kontentdan 

foydalanilgan bo‘lsa, uning talaba tahsil olayotgan ta’lim tiliga tarjima 

qilinishi yoki izohining taqdim etilishi; 

Mustaqil ta’limga 

tatbiq etish 

mustaqil ta’lim jarayoniga mediaresurslar vositasida geymifikatsiya 

(o‘yin orqali o‘rgatish) elementlarini joriy etilishi; 

Ijodiy faoliyatga 

yo‘naltirish 

mustaqil ta’lim jarayonida talabalarning amaliy, ijodiy faoliyatga 

yo‘naltirilganligini ta’minlash.  

 

Bugungi kunda turli axborotlar bilan tanishish, ulardan o‘zlarining ijtimoiy (kasbiy va 

kundalik) faoliyatida foydalanish oddiy hodisa sanaladi [12]. Medianing shaxs hayotidagi o‘rni 

va roli quyidagilarda namoyon bo‘ladi:  

 axborot olish manbai;  

 muloqot va kommunikatsiya; 

 axborotni uzatish va tarqatish;  

 o‘z-o‘zini rivojlantirish, shaxsiy rivojlanish; 

 ta’lim va tarbiya;  

 dam olish, hordiq chiqarish, ijtimoiy muloqot; 

 kundalik hayotda, shaxsiy yoki kasbiy faoliyatda qo’llash; 

 qobiliyat, iste’dodni shakllantirish va rivojlantirish; 

 shaxsiy va kasbiy-pedagogik faoliyatda qo’llash; 

 g‘oyalarni shakllantirish va targ‘ib qilish; 

 xulosa chiqarish, qaror qabul qilish; 

 shaxsiy fazilatlarni rivojlantirish, me’yorlarga rioya qilish; 

 kasbiy kompetensiyalarni takomillashtirish. 

Bugungi axborotlashgan jamiyatda internet tarmog‘i yordamida turli sahifalardan, 

jumladan, Youtube, Mytube, Facebook, Telegram, Instagram, WhatsApp, Twitter kabi axborot 

uzatish vositalaridan olinayotgan turli xil ko‘rinishdagi axborotlarni yopish va taqiqlash, 

uzatilayotgan turli syujetlarni chegaralashning imkoniyati kamroq bo‘lganligi sababli, katta 

sahnada – Mediata’lim tushunchasining paydo bo‘lishi, uning kelajakda ta’lim sohasida 

rivojlanishi imkoniyatlarini yanada orttirib yuboradi [13]. 

Xulosa. Mediata’limning asosiy tamoyillari va metodlari bo‘lajak muhandis-

pedagoglarning intellektual va ijodiy qobiliyatini yuksaltirishga, ilmiy dunyoqarashini 

kengaytirishga, kognitiv jarayonlarini va o‘z-o‘zini anglashga qaratilganini inobatga olgan 

holda, mediaresurslar vositasida talabalar mustaqil ta’limini tashkil etish metodikasi quyidagi 

qator imkoniyatlarni taqdim etadi: 

 har bir ta’lim oluvchi uchun moslashuvchan ta’lim olish tempi; 

 axborotni idrok etish kanallarini inobatga oluvchi mediaresurslar shaklidagi o‘quv 

kontentidan foydalanish; 

 mustaqil ta’lim jarayonida ta’lim oluvchilarning faol ishtirokini ta’minlash; 

 ta’lim jarayoniga kompetentsiyaviy yondashish; 

 zamonaviy mediatexnologiyalar, mediaresurslar orqali ta’lim olish va ta’lim berish 

amaliyotining samaradorligini oshirish, uni yangi sifat bosqichiga olib chiqilishiga erishish. 

